ՀԻՄՆԱՎՈՐՈՒՄ
«Բարձրագույն կրթության կրթական ծրագրերով և լրացուցիչ մասնագիտական ծրագրերով Անկախ Պետությունների Համագործակցության մասնակից պետությունների մաքսային ծառայությունների համար կադրեր պատրաստելու մասին» համաձայնագրի 
վավերացման նպատակահարմարության վերաբերյալ

Հիմք ընդունելով «Մաքսային գործերում համագործակցության և փոխօգնության մասին» 1994 թվականի ապրիլի 15-ի համաձայնագրի դրույթները և ձգտելով ձգտելով զարգացնել գերատեսչական կրթական կազմակերպությունների միջև համագործակցությունը, ինչպես նաև փոխօգնություն ցուցաբերել բարձրագույն կրթության կրթական ծրագրերով և լրացուցիչ մասնագիտական ծրագրերով Անկախ Պետությունների Համագործակցության (այսուհետ՝ ԱՊՀ) մասնակից պետությունների մաքսային ծառայությունների համար կադրեր պատրաստելու բնագավառում՝ ԱՊՀ մասնակից պետությունների մաքսային ծառայությունների կողմից համաձայնեցվել է «Բարձրագույն կրթության կրթական ծրագրերով և լրացուցիչ մասնագիտական ծրագրերով Անկախ Պետությունների Համագործակցության մասնակից պետությունների մաքսային ծառայությունների համար կադրեր պատրաստելու մասին» համաձայնագրի նախագծի տեքստը (այսուհետ՝ Համաձայնագիր)։ Համաձայնագիրը ստորագրվել է 2024թ. սեպտեմբերի 27-ին ք. Նիժնի Նովգորոդում։
Համաձայնագրի նպատակներից են բարձրագույն կրթության կրթական ծրագրերով և լրացուցիչ մասնագիտական կրթության ծրագրերով մաքսային ծառայությունների համար կադրերի պատրաստման կազմակերպումը, շահագրգիռ կրթական կազմակերպությունների միջև համագործակցության զարգացման աջակցումը, այդ թվում՝ համապատասխան կրթական ծրագրերի մշակման և իրագործման, միջազգային ակադեմիական փոխանակումների, գիտական կադրերի պատրաստման, համատեղ կրթական և գիտական միջոցառումների կազմակերպման ու անցկացման հարցերով։
Համաձայնագրի շրջանակներում նախատեսվում է մաքսային մարմինների աշխատակիցների մասնագիտական մակարդակի բարձրացում՝ մաքսային գործի ոլորտում առաջատար փորձի ուսումնասիրմանն ուղղված միջոցառումներ կազմակերպելու միջոցով:
Համաձայնագրի համաձայն կրթական կամ գիտական միջոցառումներ կազմակերպող կողմը իր վրա է վերցնում դրանց անցկացման ծախսերը, իսկ այլ պայմանավորվածությունների բացակայության դեպքում պաշտոնատար անձանց գործուղման ծախսերն իր վրա է վերցնում ուղարկող կողմը։
Ներկայիս խմբագրությամբ՝ Համաձայնագիրը բաց է այն չստորագրած ԱՊՀ մասնակից պետությունների մաքսային ծառայությունների կողմից միանալու համար՝ միանալու մասին փաստաթուղթն ավանդապահին փոխանցելու միջոցով։
Համաձայնագրի ստորագրումը պայմանավորված է ԱՊՀ շրջանակներում համագործակցությամբ, որը բխում է ՀՀ կառավարության 2021 թվականի օգոստոսի 18-ի
№ 1363-Ա որոշմամբ հավանության արժանացած Կառավարության 2021-2026թթ. ծրագրի հավելվածի 1․1 կետի դրույթներից, մասնավորապես՝ Հայաստանը շարունակելու է ակտիվ մասնակցել ԱՊՀ շրջանակներում համագործակցությանը և կազմակերպությունում ընթացող գործընթացներին։ Շարունակելու է կարևորել նաև ԱՊՀ երկրնեի հետ երկկողմ հարաբերությունների զարգացումը։
Արտաքին գործերի նախարարությունը ՀՀ վարած արտաքին քաղաքականությանը համապատասխանելու տեսանկյունից նպատակահարմար է գտնում Համաձայնագրի վավերացումը կամ հաստատումը։
Ըստ Արդարադատության նախարարության կողմից ներկայացված եզրակացության՝ Համաձայնագիրը չի պարունակում Հայաստանի Հանրապետության օրենքին հակասող, օրենքի փոփոխություն կամ նոր օրենքի ընդունում նախատեսող նորմեր:
Համաձայն Ֆինանսների նախարարության կողմից ներկայացված եզրակացության՝ Համաձայնագրում առկա են դրույթներ, որոնք կարող են հանգեցնել Հայաստանի Հանրապետության համար ֆինանսական պարտավորությունների առաջացմանը։
Համաձայնագրի 2-րդ հոդվածով սահմանվում է, որ կրթական կամ գիտական միջոցառումներ կազմակերպող Կողմն իր վրա է վերցնում դրանց անցկացման ծախսերը, ինչպես նաև, այն դեպքում, երբ կրթական կամ գիտական միջոցառումներին ներգրավվում են երրորդ երկրների գիտամանկավարժական աշխատողներ կամ մասնագետներ, նրանց կացության և փոխադրման ապահովման հետ կապված ծախսերն իր վրա է վերցնում ընդունող Կողմը: Համաձայնագրի շրջանակներում բացահայտված չեն նաև կրթական կամ գիտական միջոցառումները ՀՀ-ում անցկացնելու դեպքում դրանց ֆինանսավորման հնարավոր աղբյուրները։
Միաժամանակ, Համաձայնագիրը ՀՀ պետական բյուջեի եկամուտների նվազեցում նախատեսող դրույթներ չի պարունակում:
Պետական գույքի կառավարման կոմիտեի կողմից ներկայացված եզրակացության համաձայն, Համաձայնագրով «Պետական գույքի կառավարման մասին» օրենքի կարգավորման շրջանակում Հայաստանի Հանրապետության համար գույքային պարտավորություններ նախատեսող դրույթներ առկա չեն:
[bookmark: _GoBack]Կրթության, գիտության, մշակույթի և սպորտի նախարարությունը Համաձայնագրի առնչությամբ առաջարկություններ և դիտողություններ չունի:
Հաշվի առնելով վերոգրյալը` հայտնում ենք, որ ՀՀ պետական եկամուտների կոմիտեն նպատակահարմար է համարում «Բարձրագույն կրթության կրթական ծրագրերով եւ լրացուցիչ մասնագիտական ծրագրերով Անկախ Պետությունների Համագործակցության մասնակից պետությունների մաքսային ծառայությունների համար կադրեր պատրաստելու մասին» համաձայնագրի վավերացումը:


